
– Мемлекет басшысы Қасым-
Жомарт Кемелұлы «Ауылдық денсау
лық сақтауды жаңғырту» жобасының 
әлеуметтік мәні зор. Біз ауыл тұрғын
дарын 100 пайыз сапалы алғашқы 
медициналық көмекпен қамтамасыз ету 
туралы айтып отырмыз. Бұл – мемлекет 
ретінде біздің міндетіміз» деп ұлттық 
жобаның маңызын атап өткен болатын. 
Қазір медициналық қызметтің қолже
тімділігін, денсаулық сақтау инфрақұ
рылымын одан әрі жаңғырту арқылы 

саладағы реформалар алға жылжып 
келеді. Ел Президентінің бастамасымен 
қолға алынған «Ауылдық денсаулық 
сақтауды жаңғырту» ұлттық жобасы 
аясында елді мекендерде 27 нысан 
салынуда. Оның ішінде 15 дәрігерлік 
амбулатория құрылысы аяқталып, ел 
игілігіне берілуде. Бүгінге дейін 6 дә
рігерлік амбулаторияны аштық. Ауыл
дардағы жаңа ғимараттар тұрғындар 
саулығын жақсартуға қызмет етсін, – 
деді Нұрлыбек Машбекұлы.

Рәсімде Қазақстанның еңбек сіңір
ген қайраткері, Ұлттық құрылтай мүшесі 
Қылышбай Бисенов жерлестерін құт
тықтап, Аламесек ауылдық ардагерлер 
кеңесінің төрағасы Әбдіқайыр Әйтімов 
бата берді. Сондай-ақ мердігер мекеме 
өкілдері мен ауыл азаматтарына ма
рапат тапсырылды.

Айта кетейік, Аламесек ауылдық ок
ругінен ашылған жаңа амбулаторияның 
лабораториялық құрал-жабдықтарымен 
көршілес Жанадария және Еңбек ауылы 

тұрғындарына да медициналық қызмет 
көрсетіледі. Құрылысты салған «Асар» 
ЖШС ғимараттың келушілерге жайлы 
болуына баса мән берген. Онда тіркеу 
орны, қабылдау, дәріхана, оқшаулау, 
физотерапиялық емдеу, егу бөлмелері, 
лаборатория, архив, күндізгі емдеу ста
ционары, жалпы тәжірибелік дәрігердің 
кабинеті бар. Мүмкіндігі шектеулі жан
дар үшін қолайлы жағдай жасалған.

Жалғасы 2-бетте

жалғасы 2-бетте.

Құттықтау

жаңа жыл құтты болсын!

Емхана – ел игілігіне

Сәрсенбінің сәтті күні облыс әкімі Нұрлыбек Нәлібаев Жалағаш ауданына жұмыс сапарымен 
келіп, Аламесек ауылдық округіндегі дәрігерлік амбулаторияның ашылу рәсіміне қатысты. Кейінгі 
күндері аймақтың ауылдарында бой көтерген медициналық нысандар қызметін бастауда. Жаңа 
амбулаториялардың ашылуы халықтың мерекелік көңіл-күйімен астасып, ауылдағы ағайынның қуанышын 
еселеді. Тұрғындарды Жаңа жыл мерекесімен және жаңа нысанның ашылуымен құттықтаған аймақ 
басшысы халық денсаулығын нығайтудағы жаңашылдықтарға, бастамаларға тоқталды. 

– Биылғы жыл толағай табыс
тарға толы болды. Білім, спорт, 
мәдениет саласында жоғары жетіс
тіктерге жетіп, аудан абыройын ас
қақтаттыңыздар. 2024 жылдан да 
үлкен үміт күтеміз. Ең бастысы, 
денсаулықтарыңыз мықты болсын! 
Оқуда озат болыңыздар! Бақытты 

балалық шақ тілеймін, – деді аудан 
басшысы Ардақ Әбдіғаппарұлы. 

Бүлдіршіндерге ізгі тілегін арнап, 
балалардың мерекеге дайын
даған өнерін тамашалап, мерекелік 
сыйлықтар табыс еткен аудан бас
шысы балғын бүлдіршіндермен бірге 
шырша шамын жақты. 

Айта кетейік, мерекелік шараға 
аудан бойынша көпбалалы от
басылар балалары, ерекше жағ
дайдағы балалар мен білім, өнер, 
спортта жетістікке жеткен талантты 
да дарынды 50 оқушы қатысты. 

Балалар қуанышқа бөленді
Жаңа жыл – балалар үшін әлемдегі қуанышқа толы ғажайып мереке. Әр баланы жыл 

сайын сиқырлы ертегілер әлеміне жетелейтін бұл мереке биыл да аудан бүлдіршіндерін 
ерекше көңіл-күйге бөледі. Балалар асыға күтетін Жаңа жылдық мереке жаңалық пен 
жұмбаққа толы таңғажайып ертегілер әлемі іспетті. Әсерлі қойылымдар мен түрлі 
сыйлықтармен толығатын балалардың дәстүрлі той-думаны биыл оқушылар үйінде 
өтті. Балалардың қуанышына ортақтасу үшін аудан әкімі Ардақ Ибраимов балғын 
бүлдіршіндерге арналған жаңа жылдық шыршаға қатысып, жас буынға ыстық лебізін 
білдірді.

Құрметті аудан тұрғындары!

Сіздерді Жаңа жыл мерекесімен шын жүректен 
құттықтаймын! Енді санаулы сәттерден кейін 
жаңа 2024 жылға қадам басқалы тұрмыз. Сіздерді 
тамаша мереке – табалдырығымызды аттағалы 
тұрған жаңа жылмен шын жүректен құттықтай 
отырып, отбасыларыңызға амандық, дендеріңізге 
саулық тілеймін. 

Тарих қойнауына енгелі тұрған өткен жыл еліміз 
үшін, аймағымыз үшін, оның ішінде Жалағаш 
ауданы үшін де жарқын істерге, жетістіктер мен 
жеңістерге толы жыл болды деп айта аламыз. 

Бүгінде еліміз дамудың жаңа кезеңіне қадам 
басты. Өткен жылдар белесінде еліміздің эконо­
микасы қарыштап дамыды. Халықтың әл-ауқаты 
еселеп өсті. Қазір Қазақстан – әлемдік аренада 
лайықты орынға ие және әлемде жүріп жатқан 
үдерістердің толыққанды қатысушысы. 

Біздің жеткен жетістіктеріміз, жасалған 
жарқын істер – аудан халқының бірлігі мен 
жасампаздығының жемісі. Біздің ең басты 
байлығымыз – бірлік. Біз ежелден ерлікті бағалап, 
елдікті ардақтаған, байыпты қалпы мен салихалы 
салтын сақтаған жоралы жұртпыз. Татулық пен 
тұрақтылық арқылы биік белестерді бағындырдық. 
Ырысты ынтымағымыз жарасты болса, ұлағатты 
ұлт ретінде мәңгі жасаймыз. 

Біз жаңа жылға ізгі үмітпен, ерекше пейілмен, 
жақсы ниетпен қадам басамыз. Жаңа жыл – адамзат 
баласы үшін өткенді зерделеп, алдағы күндерді 
межелейтін маңызды мереке. Алда ауқымды 
жоспарларымыз бар. Жұмылған жұдырықтай бір­
лікпен алдағы асулардан да өтеміз.  

Дана халқымыз «Отан отбасынан басталады» 
деп бекер айтпаған. Жаңа жыл әрбіріңіздің 
шаңырақтарыңызға шаттық сыйласын. Жаңа жыл 
еліміздегі барша халықтың сүйікті Отаны, ортақ үйі 
Қазақ еліне жақсылығы мен игілігін, мол ризық-
несібесін  ала келсін. 

Мерекелеріңіз құтты болсын!

Құрметпен Жалағаш аудандық 
мәслихатының төрағасы

Өмірзақ Елеусінов

Құрметті аудан тұрғындары!

Еліміз тағы бір жылды тарих қойнауына жіберіп, 
жаңа кезеңге қадам басты.

Баршаңызды осындай елеулі сәтте Жаңа 2024 
жылмен шын жүректен құттықтаймын! 

Өткен жыл еліміз үшін, әсіресе ауданымыз үшін 
жарқын жобалар жүзеге асқан табысты, жарқын 
істерге, жетістіктер мен жеңістерге толы жыл болды. 
Бұл жыл өзінің есте қаларлықтай оқиғаларымен, 
құндылықтарымен ел тарихынан лайықты орнын 
алатыны сөзсіз.

Өткен жыл белесінде еліміздің экономикасы 
қарыштап дамыды. Халықтың әл-ауқаты еселеп өсті. 
Біздің бұл күнгі жеткен жетістігіміз, жасалған жарқын 
істер – тәуелсіз еліміздің, халқымыздың бірлігі мен 
жасампаздығының жемісі. 

Ауданымыз үшін де жаңа жетістіктер мен мүм­
кіндіктердің, серпінді жобалардың орындалуымен 
құнды жыл болды. Аудандағы жұмыстар негізінен 
әлеуметтік саланы дамытуға, шағын және орта кәсіп­
керлікке серпін беруге, жаңа жұмыс орындарын құру 
арқылы өңір экономикасын арттыруға бағытталды.

Жаңа жұмыс орындары ашылып, құрылыс қар­
қынды жүрді. Жолдар жаңартылып, әлеуметтік-эко­
номикалық маңызы бар мәселелер жолға қойылды. 
Жалпы, аудан бюджеті ең өзекті мәселелерді шешуге, 
аудан тұрғындарының өмір сүру сапасын арттыруға 
жұмсалуда.

Құрметті жерлестер!

Біз Жаңа жылға ерекше пейілмен, жақсы ниетпен, 
ізгі үмітпен қадам басамыз. Жаңа жыл – адамзат баласы 
үшін алдағы күндерді межелеп, өткенді зерделейтін 
маңызды кезең. Алда ауқымды жоспарларымыз да бар. 

Жақсылықтың жаршысы Жаңа жыл ынтымағы мен 
бірлігі жарасқан аудан халқы үшін сәтті жыл болып, 
әр шаңыраққа береке-бірлік, шаттық пен қуаныш 
орнасын!

Құрметпен, 
аудан әкімі Ардақ Ибраимов

Құттықтау

Бәрекелді!

2018 жылдан бері дәстүрге ай
налған бұл жобаның мақсаты жас ұр
пақтың бойына патриоттық сезім қа
лыптастырып, азаматтық қоғамды 
дамытуға, дарынды жастарды қолдауға 
арналған. 

– Бүгін – тарихи күн. Аудандағы бел
сенді жастардың ішінен 37 жас бүгінгі 
«Жалын» жастар сыйлығына ұсыныс 
тастап, құжаттарын өткізді. Әрине 
әрбір қатысушының қоғам дамуына 
қосқан өзіндік үлесі, жасап жатқан жеке 
жобалары бар. Сондай-ақ олардың 
аудандағы әр саланың дамуында 
өзіндік орны бар. Сондықтан шешім 
шығару қиынға соқты. Бірақ солардың 

ішінде жүзден жүйрік, мыңнан тұлпар 
болып, әділқазылардың шешімі бо
йынша 9-ы іріктелді. Бұл жобаның 
өткізіліп жатқанына биыл 6-шы жыл. 
Байқағанымыздай, жастардың тал
пынысы, қоғамдағы белсенділігі артып, 
халыққа пайдасы тиіп жатқан жастар 
қатары көбейген. Солардың нәтижесі 
– міне, бүгін өздеріңіз көріп отырған 
марапат иелері, – деді аудан әкімінің 
орынбасары Ғани Сүлейменов.

Иә, жастар – кез келген мемлекеттің 
ең белсенді мүшесі, әрі қуатты күші. 
Олар – егемен елдің ертеңгі үміті, 
ата-бабаларымыздың сан жылдар ар
мандаған тәуелсіздігімізді көзінің қара

шығындай сақтайтын ұрпақ жалғасы. 
Біздің жастардың да ауданның көр
кеюіне қосқан үлесі көп-ақ. 

Айта кетейік, ауданда 14-35 жас 
аралығында 10 845 жас тіркелген, 
оның ішінде 5891-і – ер азамат, 
4954-і – нәзікжандылар. 2023 жылы 
Жастар ресурстық орталығының 
ұйымдастыруымен 200 шара өтіп, оған 
5500-ге жуық жас қатысқан. Олар қоғам 
дамуында еріктілік қызмет атқарып, 
1341 жас жұмыспен қамтылған. 3240 
жас спорт үйірмелеріне тіркеліп, бел
сенділік танытқан. Аудан бойынша кә
сіпкерлердің 32 пайызын жастар құрап 
отыр. Осындай белсенділіктің әсері 
болар, жоба шешімін шығару әділ-
қазыларға қиындық тудырған.

Жалпы аудандағы мемлекеттік 
жастар саясатын қаржыландыруға 
жергілікті бюджеттен 18 млн теңге 
және жастарды дамыту мен қолдауға 
мемлекеттік әлеуметтік тапсырыс шең
берінде 3 жобаны жүзеге асыруға жер
гілікті бюджеттен 4,2 млн теңге қаржы 
бөлінген. Осы жобаларды жүзеге 
асырып, жастардың қоғамда белсен
ділігін арттыруда Жастар ресурстық 
орталығы мен «Темірқазық» қоғамдық 
бірлестігінің алар орны ерекше. 

Расында ауданда жастарды қолдау 
мақсатында атқарылған жұмыстар же
місін беріп жатыр. Ал олардың әрбір 
іске жауапкершілікпен қарауы сол қол
дауды шын сезінгенін аңғартса керек. 
Биылғы «Жалын» жастар сыйлығында 
мәдениет саласы бойынша екі жас, бі
лім, кәсіпкерлік, ауыл шаруашылығы, 
медицина, мемлекеттік қызмет, қо
ғамдық қызмет және спорт саласы 

бойынша бір жас марапат төрінен 
көрінді. Солардың ішінде Алтынай 
Әділжанқызы мәдениет саласы 
бойынша биыл екінші рет құжаттарын 
өткізіп, бақ сынағанын айтады. 

– 2022 жылы да «Жалын» жастар 
сыйлығына өзімді ұсындым. Бірақ 
тәжірибенің аздығынан болар, номи
нация иеленбедім. Биыл дайындалып, 
жыл бойы жетістіктерімді жинақтап, 
тағы да құжат тапсырдым. Әділқазылар 
таңдаған жеңімпаздар қатарына кө
ріндім. Биылғы халықаралық «Үкілі 
үміт» атты өнер фестивалінде бас 
жүлде алуым расында көптеген 
марапатқа жол ашты. Бүгінгі жеңісім де 
соның бірі деп ойлаймын. Иә, алдымен 
жастардың кез келген бастамасына 
әрқашан қолдау білдіріп, демеп 
отыратын аға буын, аға-әпкелерімізге 
алғыс білдіремін. Олар бізге бағдаршам 
іспетті, соларға қарап бой түзейміз, – 
дейді ол.  

Иә, жастарды қолдау мақсатында 
ұйымдастырылып жатқан жобалар 
көп-ақ. Алайда аудан жастары үшін 
«Жалын» жастар сыйлығының орны 
ерекше. Себебі жыл соңы жақында
ғанда-ақ олар құжаттарын жинап, өз
дерін ұсынып жатады. Биыл да белсенді 
жастар көп болды, ал номинация саны 
шектеулі. Оны жүзден жүйрік, мыңнан 
тұлпар шыққан жалынды жастар алды. 
Дәстүрге айналған игі шара келер жылы 
да жалғасын табады. 

Ақнұр АЛТЫНБЕК

Жалынды жастар марапат төрінде
Мемлекет басшысы 

Қасым-Жомарт Тоқаев 
«Кез келген ел өз келешегін 
болашақ ұрпағымен 
байланыстырады. Ел 
іргесінің берік болуы 
білімді мамандардың, 
отаншыл, ұлтжанды, 
рухани дүниетанымы кең 
азаматтардың қолында» 
деген болатын. Сондықтан 
қоғамның тұрақтылығын 
сақтау, жалпы елдің 
болашағы – бүгінгі 
жастардың қолында. 
Осы ретте еліміздің өсіп-
өркендеуіне үлес қосып 
жүрген дарынды, белсенді 
жастар ауданда да 
жетерлік. Сәрсенбінің сәтті 
күні солардың бірқатары  
аудан әкімінің «Жалын» 
жастар сыйлығымен 
марапатталды. 

Биыл облыс бюджеті 57 пайызға өсіп, 609 млрд 
теңгеге жетті. Қаржының басым бөлігі әлеуметтік салаға 
бағытталған. Оның ішінде медицина саласына 138 млрд 
600 млн теңгеден астам қаржы бөлінді. Қызылорда қа
ласында 36 млрд 400 млн теңгеге бір ауысымда 100 ке
лушіге арналған емханасы мен онкологиялық бөлімшесі бар 
300 орындық көпбейінді аурухананың құрылысы басталды. 
Құны 2 млрд 900 млн теңгені құрайтын Қан орталығы жақын 
күндері пайдалануға беріледі. Оған қоса 9 медициналық 
нысанға күрделі жөндеу жүргізіліп, 5 нысанның жылу жүйесі 
газға ауыстырылуда.

Жыл соңына дейін көпбейінді облыстық аурухана 
жанынан 70 төсектік перинаталдық орталық, қалаға қа
расты Досан елді мекенінде медициналық бекет, Жаңа
қорғандағы көпбейінді аудандық аурухана базасында ба
лаларға арналған «Қамқорлық» оңалту орталығы ашылмақ.

Ауыл тұрғыны Гүлсім Жаханова Аламесектегі бұрынғы 
емхана ғимаратының сапасы сын көтермейтінін айтады. 
Десе де осыған дейін сол нысанда ақхалаттылар халықтың 
денсаулығына сапалы жұмыс жасаған. Енді ол медицина 
мамандарының жаңа нысанда халық денсаулығына еш 
кедергісіз қызмет көрсететініне қуанады. 

– Ауылдық емхана мәселесі қанша әкімнің тұсында 
көтерілді. Тіпті халықтың түйткілді мәселесіне айналды 
десем де болады. Бүгін аймақ басшысы Нұрлыбек Нәлібаев 
елдің көкейінде ұзақ жылдардан бері жүрген мәселеге нүкте 
қойды. Ауданға облыс әкімінің бұған дейінгі сапарында да 
осы мәселені көтергенбіз. Бүгін сол талап-тілегіміздің жерде 
қалмағанына халықтың көзі жетіп отыр. «Халық үніне құлақ 
асатын мемлекет» тұжырымдамасы біздің аймақта 100 
пайыз жүзеге асып жатыр деп толық айта аламын. Мұнан 
бөлек ауылда жол сапасына қатысты мәселе де жоқ емес, 
оны да бұған дейінгі ауданға сапарында аймақ басшысының 
назарына салдық. Енді келер жылы Аламесекте жол 
құрылысы қарқын алады деген жаңалықты естіп, қуанып 
жатырмыз. Осылай ел ішіндегі мәселелерге мән беріп, оның 
шешіміне жұмыс жасаса, біздің алғыстан басқа айтарымыз 
жоқ. Бұл елге ортақ қуаныш қой, ауыл тұрғындарының бұл 
жобаны көптен күткенін бүгінгі емхананың ашылу рәсіміне 
жиылған жұрттың көптігінен аңғару қиын емес. Бәрі риза, 
жаңа облыс әкімі аймақта медицина саласына, басқа да 
салаларға қандай қолдаулар болатынын айтып жатыр, 
әрқайсысы сүбелі жобалар екен, оның бірқатары Жа
лағаш ауданында жүзеге асатыны қуантты, – дейді Гүлсім 
Жаханова.

Расында бұл жобаны жергілікті халықтың асыға күткені 
өтірік емес. Сондықтан ауыл ардагерінің сөзіне алып-
қосарымыз жоқ. Халықтың емхана мәселесін осыған дейін 
бірнеше рет көтергеніне де куә болдық. Былтыр ел күткен 
жоба қаржылай қолдау тапты. Енді құрылысы аяқталып, 
ел игілігін көруде. Бұл бір жағынан аламесектіктерге Жаңа 
жылдық тарту болды. Жергілікті халықтың денсаулығына 
қалтқысыз қызмет етуге бұл нысан жан-жақты жабдықталған. 

Айта кетейік, келер жылы да ауылдық округте бірқатар 
жобалар қолға алынады. Ішкі көшелер сапасына мән беріліп, 
ауылды абаттандыру мақсатында да жарқын жобалар 
жүзеге аспақ. Мұнан бөлек аулаішілік ауыз су жүйесін 
кеңейту де пысықталуда. Ауыл әкімі Дәулет Тәжібаев 
алдағы уақытта электр желісін жаңғырту жұмыстары да 
жүзеге асатынын жоққа шығармады. 

Міне, бір ғана ауылда осынша жоба жүзеге аспақ, алдағы 
уақытта мұның барлығының ел игілігін көреді. Себебі 
аудан әкімі Ардақ Ибраимовтың елді мекенге сапарында 
қарапайым халықтың талап-тілегіне аталған мәселелер 
арқау болған еді. Ардақ Әбдіғаппарұлы мәселелер жерде 
қалмайтынын жеткізіп, алдағы уақытта кезең-кезеңімен 
шешіміне жұмыс жасауға уәде берген. Бүгін сол ел көтерген 
мәселелердің алды орындалуда.

Кенжетай ҚАЙРАҚБАЕВ

Емхана – 
ел игілігіне

Отбасы – мемлекеттің іргетасы, 
адам баласының өсіп-өніп,  қанат жайып 
түлеп ұшатын алтын ұясы. Адамзат 
өміріндегі мейірімділік пен адалдық, 
адамгершілік пен тектілік секілді асыл 
қасиеттерді бойына жинайтын жан
дар, отбасындағы тәрбиеден бастау 
алатыны даусыз. Бүгінде ауданда өне
гесімен көпке үлгі болып, өсіп-өніп, 
саялы бәйтерекке айналған отбасылар 
көп. Олардың осындай күнге жетуіне 
қазыналы қарттардың қажыр-қайраты, 
пайым-парасатының үлесі зор. «Әке 
көрген оқ жонар, шеше көрген тон пі
шер» деген халықтың бүгінгі ұрпағы да 
отбасы деген қасиетті мекеннің қаді
рін қашырмауға тырысып келеді. Ұлт
тың ұлт болып қалыптасуы, қоғамның 
дамуы, мемлекеттің өркендеуі ең алды
мен отбасы тәрбиесіне байланысты. 

Аудан әкімінің орынбасары Ғани 
Сүлейменов модераторлық жасаған 
жиында жеңімпаздарға құрмет көрсе
тілді.

– Отбасы – шағын мемлекет. Өйткені 
мемлекет сол отбасынан құралады. 
Ал әр отбасының шаңырағының биік, 
іргесінің беріктігі ондағы әрбір мүше
сінің өз міндетін мінсіз орындап, терең 
түсініктері арқылы үйлесім тауып күн 
кешуінде. Отбасының бірлігін, шаңы
рақтың шаттығын бірінші орынға қоя
тын ақылы келіскен ана мен түздің 
тірлігін түзеп жүрген әкеден өнеге алған 

ұл-қыздың да иба мен инабатымен, 
тәрбие-тәлімімен көз сүйсіндірері 
анық. Қазіргі таңда парасаттылық мә
дениетін өзгеге үлгі қыларлықтай үлгілі, 
үйлесімді отбасылар көп. Осындай 
бірлігі мен жарасымдылығы жарасқан 
отбасыларды насихаттаудың маңызы 
зор. Бұл жұмыс алдағы уақытта да өз 
жалғасын табады. Әр шаңырақтың 
ырысы артып, мерейі таси берсін! Бар
шаңызға зор денсаулық, бақ-береке 
тілеймін, – деді Ғани Кенжеғараұлы.  

Сайыста жүлделі орын алған отба
сылардың бірі – Әуесбаевтар отбасы. 
Отағасы – Берікғазы Әуесбаев қазақ 
күресімен айналысып, ҚР чемпиона
тының ІІ дүркін жүлдегері атанып, 
«Спорт шебері» атағын орындаған 
спортшы. Ол «Құрметті спорт қызмет
кері», «Тәуелсіздікке қосқан үлесі 
үшін», «Дене шынықтыру саласының 
үздік қызметкері» сынды түрлі мара
паттарды иеленген. Отанасы Ұлжан 
Ибраимова екеуі көпбалалы ата-
аналар қатарында. Әке жолын жалға
ған перзенттері де – спорт саласының 
үздіктері. Мәселен, Арайлым Берік
ғазықызы кішкентай кезінен спортқа 
бейім болған. Ол – дзюдо күресінен 
Павлодар қаласында өткен ҚР чем
пионатының ІІ дүркін жүлдегері. Ақ
төбе қаласында қазақ күресінің ҚР 
чемпионатының ІІІ дүркін иегері. Сон
дай-ақ греплингтен ҚР кубогының 

чемпионы болса, белбеу күресінен 
әлем біріншілігінде ІІ дүркін ІІІ орын 
иеленген. Арайлым – белбеу күресімен 
греплингтен спорт шебері атағын 
иеленген үздік спортшылардың бірі. 
үшінші баласы Ерасыл да қазіргі 
таңда «Дене тәрбиесі және спорт» 
мамандығының студенті. Ал кенже ұлы 
Нұрасыл – Әл-Фараби атындағы №201 
мектеп-лицейдің 10 сынып оқушысы. 
Бала күнінен спортты жанына серік 
еткен ол – бүгінде дзюдодан спорт 
шеберіне үміткер. 

– Отбасы – сүйіспеншіліктің, құрмет 
пен ынтымақтастықтың ошағы. «Ұяда 
не көрсең, ұшқанда соны ілесің» 
демекші, бала тәрбиесінде оның тұлға 
болып қалыптасуына ата-ананың рөлі 
мен отбасы құндылығының маңызы зор. 
Отанды сүюге, еңбекқорлық пен әділдік 
сынды адамзатқа тән асыл қасиеттер 
ең алдымен отбасында қалыптасады. 
Бүгінгі байқау жеңімпаздарын шын 
жүректен құттықтаймын. Ұйымдасты
рушыларға да алғысым шексіз. Бұл 
бастамаларыңыз одан әрі жалғасын 
тауып, жас отбасылар үлгі алатындай 
ауданда мерейлі отбасылар көп 
болсын, – деді Берікғазы Әуесбаев. 

Айта кетейік, байқау жеңімпазы 
– «Нұрмағанбетовтер» отбасы – Бұ
қарбай батыр ауылының тұрғындары. 
Отағасы Әлімбек Нұрмағанбетов 
отанасы Гүлназ Смайлова екеуі дү

ниеге 4 баланы әкеліп, саналы ұр
пақ тәрбиелеп отырған үлгілі отба
сылардың бірі. Әкімбек Нұрмағанбетов 
жас кезінен атқа шабуға, баптауға қы
зығып, талай бәйгелерде шабандоз 
болған. Қазіргі таңда қанға сіңген 
осы қасиеттің арқасында ат бәйге
леріне сәйгүліктерін қатыстырып, 
жүлделі орындарды иеленіп жүр. Со
нымен қатар «Сәйгүлік» шаруа қожа
лығын, «Дінмұхаммед» фермер қо
жалықтарына төрағалық ететін ол 10 
адамды тұрақты жұмыспен қамтып 
отыр. Перзенттерінің ортаншысы Дін
мұхаммед те қазіргі таңда әке жолын 
қуып, кішкентайынан бәйгелерде оза 
шауып, топ жарған шабандоз. 

Отбасы сенімін нығайту, үлкенге 
құрмет, кішіге ізет көрсету, өзара қам
қорлық пен мейірімділік секілді от
басы құндылықтарын жандандыру 
мақсатында өткен шара ауданда ал
ғаш рет ұйымдастырылған. Оған 5 
отбасы қатысуға өтініш білдірген. Шара 
барысында ұлттық құндылық пен от
басы мерейін арттыру бағытында 
өнеге көрсете білген отбасыларға 
арнайы дипломдар мен сыйлықтар 
табысталды. І орынды Нұрмаған
бетовтар, ІІ орынды Әуесбаевтар мен 
Ақбергеновтер, ІІІ орынды Төребеков
тер мен Асылбековтер отбасы иеленді. 

Ақтоты БҮРКІТБАЙ

Отбасы – мемлекет құндылығы
Қоғамның негізі болып 

табылатын отбасылық 
құндылықтарды кеңінен 
дәріптеу, отбасы мүшелері 
арасында бауырмалдылық, 
қайырымдылық, ізгілік 
қарым-қатынастарды 
қалыптастыру, парасатты 
отбасы құндылықтарын 
насихаттау мақсатында 
аудандық қоғамдық даму 
бөлімінің әлеуметтік 
тапсырысы аясында аудан 
жастарының «Темірқазық» 
қоғамдық бірлестігінің 
ұйымдастыруымен 
«Парасатты отбасы» байқауы 
өтті. Апта басында аталған 
байқау жеңімпаздары 
анықталып, марапат төрінен 
көрінді.

Шарада мереке қуанышына бөленген бүлдіршіндер 
жүзінен арман тілектері орындалғанын аңғарып, қуаныш 
пен шаттық лебін сездік. Аяз ата мен Ақшақарға өз өнерін 
көрсетуге асығып келген бүлдіршіндердің бірі – Әл-Фараби 
атындағы №201 мектеп-лицейінің 3 сынып оқушысы Айбатыр 
Муса. Ол – өз өнерін ортаға салып, Аяз ата қоржынынан 
сыйлық алған талантты балалардың бірі. 

Әкелсін жыл ырыс, құт,
Әлемде болсын тыныштық. 
Ән салайық жарыса,
Жаңа жылым тамаша.
Мерекелік шара барысында әкім шыршасына қатысып 

тұрған талантты балалардың ата-аналары аудан басшысына 
шаттыққа толы шырша мерекесінің жоғары деңгейде өткізіліп 
жатқанына алғысын жеткізді. Шыршаны айнала ән салып, 
би билеген бүлдіршіндер мерекеге дайындап әкелген өлең-
жырларын жатқа айтып, жаңа жылдық шыршаның басты 
қонақтары Аяз ата мен Ақшақардан түрлі сыйлықтар алды. 
Ертегі кейіпкерлері мен жаңа жылдық көріністер мерекенің 
сәнін келтіріп, шара соңында қатысушыларға тәттілер мен 
сыйлықтар үлестірілді. 

Сезім НҰР

Балалар 
қуанышқа бөленді

қоғам
Сақтансаң, сақтайды

Осы орайда төтенше жағдайлар бөлімінің мамандары 
қазіргі уақытта тұрғандар арасында түсіндіру жұмыстарын 
күшейтті. Апта басында ауданның полиция бөлімінде брифинг 
өтті. Брифингте «Пиротехника» жедел профилактикалық 
алдын алу шаралары туралы айтылды.

Брифинг спикерлері Жалағаш ауданы полиция бөлімінің 
бастығы, полиция подполковнигі Талғат Лекеров және 
Жалағаш ауданы төтенше жағдайлар бөлімінің бастығы, 
азаматтық қорғау подполковнигі Еркін Назарқұлов пиротех
никалық бұйымдарды пайдаланудың ережелерін түсіндірді. 

Жаңа жыл мерекесі қарсаңында сауда орындарында 
пиротехникалық заттарды сату белсенді жүзеге асырылатыны 
белгілі. Осындай тауарлардың арасында сапасы төмен немесе 
сертификатталмаған, сондай-ақ ресми құжаты жоқ бұйымдар 
да кездеседі. Сондықтан пиротехникалық бұйымдарды қол
дану кезінде төтенше жағдайлардың алдын алу мақсатында 
адамдар көп шоғырланатын орындарда сала мамандары 
рейдтік іс-шараларды жүргізуде.

Брифинг барысында пиротехникалық бұйымдарды кә
мелетке толмаған балаларға сатуға, қолдануына жол бермеу 
және өрт қауіпсіздігі туралы түсіндірмелер берілді. Сала 
мамандары аудан тұрғындарына қауіпсіздік ережелерін қатаң 
сақтауды, сертификатталмаған пиротехниканы қолдану өртке 
әкеп соғатынын, сондай-ақ тұрғын үйлерде осы өнімдердің 
салдарынан болатын төтенше жағдайлардың алдын алу қа
жеттігін ескертті.

Пиротехникалық өнімдерді пайдаланған кезде пайдалану 
және басқару бойынша талаптары көрсетілген техникалық 
регламенттерді сақтау керек. Пиротехникалық өнімдерді ғима
раттарда қолдануға, адамдар шоғырланған ашық жерлерде 
пайдалануға тыйым салынады.

Қолдану кезінде қауіпсіздікті қамтамасыз ету үшін биік 
ағаштардан, электр желілерінен 50 метр қашық болу керек. 
Отшашуларды бөлшектеуге және оларды өртеуге болмайды. 
Ересектер қарауынсыз балаларға жақтыру, мерзімі өтіп 
кеткен зақымдалған өнімдерді пайдалану, киімдердің қал
тасында отшашуларды сақтау, фительді жаққан кезде бет 
тұсында ұстау, қатты желде пайдалану қауіпті. Зымырандар 
мен отшашуларды адамдарға бағыттауға, жағылған отшашуға 
15 метр жақын тұруға тыйым салынады.

«Пиротехника» жедел профилактикалық алдын алу 
шарасы 2024 жылдың 3 қаңтарына дейін жалғасатын болады. 
Барлық анықталған заң бұзушылық фактілері бойынша 
заңнамаға сәйкес шаралар қабылданады. Брифинг соңында 
журналистер тарапынан қойылған сұрақтарға да жауап 
берілді.

«ЖЖ» ақпарат

Мерекені
қауіпсіз қарсы алайық

Жаңа жыл мерекесі жақындағаннан 
пиротехникалық өнімдерге сұраныс күрт 
өседі. Сауда сөрелерінде осы күндері 
пиротехникалық бұйымдардың барлық 
түрін кездестіруге болады. Нақтырақ айтсақ, 
зымырандар, отшашулар, шамдар, бенгал 
шамдары қалаған бағада дүкен сөрелерінде 
тұр. Әрине бұл бұйымдар мерекелік әсер 
бергенімен адам үшін қауіпті. 

Шырша шамы жағылды

– Қазақстанның алтын ғасыры, тағы 
да бір жылы тарих қойнауына еніп, 
санаулы күндерден соң жаңа 2024 жыл 
да төрімізге озғалы тұр. «Халқымызда 
өткен жылға өкпе жоқ, келер жылдан үміт 
көп» деген даналық сөз бар. Біз қашан 
да өткенге салауат айтып, болашақтан 
үміт күткен халықпыз. 2023 жыл айтулы 
күндерге толы жыл болды. Елімізге 
белгілі тұлғалар, мемлекет және қоғам 
қайраткерлері Қонысбек Қазантаевтың, 
Камал Бердәулетовтың 100 жылдығын, 
Темірбек Жүргеновтың 125 жылдығын 
кең көлемде, жоғары деңгейде атап 
өттік. Келер жылы Жалағаш ауданының 
85 жылдық мерейтойын атап өтетін 
боламыз. Төрімізге шыққалы тұрған 
Жаңа жыл өмірімізді мәнді оқиғаларға, 
татулық пен жасампаздыққа толтырғай! 
Ортақ шаңырағымыздың жарқын келе
шегі үшін еңбектеніп жүрген барша 
азаматтарға бейбіт өмір, тыныштық, 
мол жақсылық тілеймін. Жаңа жыл үлкен 

үміт, шаттық пен қуаныштың жылы 
болсын! Елiмiз тыныш, ынтымағымыз 
мәңгi, болашағымыз баянды болсын, – 
деді аудан басшысы. 

Мерекелік шара концерттік бағдар
ламаға ұласты. Ауданның бас шыр
шасын жағу мәртебесі республикалық 
«Абай әлемі» олимпиадасының ІІ 
орын иегері, Әл-Фараби атындағы 
№201 мектеп-лицейінің 11 сынып 
оқушысы Нұртөре Сәндібекұлына 
берілді. Мерекелік іс-шара аудан 
өнерпаздарының концертімен жалғасын 
тауып, тұрғындарға ерекше көңіл-
күй сыйлады. Бәріміз күндегі күйбең 
тіршіліктен бой жазып, ерекше көрініске 
куә болдық.

2023 жыл расында аудан тарихына 
үкен өзгерістер алып келіп, көптеген 
жетістіктермен есте қалмақ. Мәселен, 
биыл Мырзабай ахун мен Есет батыр 
ауылында жаңа емхана ел игілігіне 
берілді. Дәуімбай елді мекені мен 

Бұқарбай батыр ауылының 16 көшесі 
жарықтандырылды. 

Айта кетейік, спорт, білім, өнер са
ласынан да жеткен жетістіктер көп. 
Жастарымыз Қазақстан ғана емес, 
әлемді бағындырып, байрағымызды 
көкте желбіретіп жүр. 

Атқарылған жұмыс көп, алда атқа
рылар шаруа да аз емес. Бір жылды 

артқа тастаған еліміз үшін есіктен енген 
жаңа жыл өткен жылдан да мол табыс 
ала келсін. Ал ауданымыздың дамуы 
жаңа жылда жаңа қарқын алады деп 
сенеміз. Тәуелсіздігіміз тұғырлы, бір
лігіміз бекем, тірлігіміз түзу болсын.

Ақнұр АЛТЫНБЕК

Тек балалар ғана емес, бәріміз  асыға күтетін мереке Жаңа жыл 
да келіп жетті. Олай дейтініміз, сағат тілі он екіні көрсеткенін күтіп, 
дастархан жайып, Ел Президентінің құттықтауын көргенше асығамыз. 
Біз де ауданда Жаңа жылды тойлауды бастап кеттік. Апта басында 
аудан әкімі Ардақ Ибраимов аудан тұрғындарымен шырша шамын жағу 
рәсіміне қатысты. 

Хабарландыру

Жаңа жылды жатсынбайық

Осы мақаламызға арқау болған 
– Жаңа жылдың мемлекеттік мереке 
ретінде халықтық деңгейде тойлану-
ына қарсылық білдіріп, теріс пікір ай-
тушылар. Әсіресе бұл мәселеде жа-
стар жағы әсіре белсенді. Күн өткен 
сайын сол жастардың санасын-
да «бұл мұсылмандардың мейра-
мы емес, біздің жаңа жылымыз – на-
урызда» деген сыңайда сыңаржақ 
түсінік қалыптасып келеді. Сонымен 
мемлекеттік мерекелердің бірі болып 
бекітілген «Жаңа жыл» күнтізбедегі 
атаулы күндердің басында тұр. Осы 
мерекеге жұртшылық ерекше кө­
ңіл бөледі, тіпті, үлкен қалаларда қа­
зынадан «Шырша тойына» қомақты 
қаржы да қаралады. Бірақ оның біздің 
бұл мақаламызға аса қатысы жоқ. 
Негізгі айтпағымыз, жоғарыда атап 
өткен Жаңа жылға деген жастардың 
түрлі көзқарасы мен өзара пікір 
қайшылықтары жайында.

Орта Азия мемлекеттерінде және 
Еуропаның біраз бөлігінде жаңа жыл 1 
қаңтарда есік қағады. Біз де ғасырдан 
астам уақыт бойы Григориан күнтізбесі 
бойынша жүріп келеміз. Жалпы, қар бо-
ратып келетін қаңтардағы жаңа жыл-
ды қарсы алу бізге бүгінде қалыпты 
дағдыға айналып кетті. Осыншама 
уақыт тойланып келген мерекеге бүгін 
жатырқап қарауымыздың жөні жоқ 
секілді. Олай дейтініміз, кеудесінде 
үміт сәулесі бар әрбір адамның ке-
лер күннен, келер жылдан күтетін 
жақсылығы көп. Ал, осындай жақсы ни-
етпен, үлкен үмітпен, көтеріңкі көңілмен 
жаңа жылды қарсы алудың несі айып? 
Ересектер жаңа жыл жақындағаннан 
үйдің ішін мерекеге сай безендіріп, да-
старханын асқа толтырып, қонақ күту 
қамына кіріседі. Әсіресе барынша сән-
салтанатпен жасанған жасыл шырша-
ны айнала ән айтып, билеп, асатаяқты, 
ақсақалды Аяз атадан сыйлық ала-
тын балаларымыздың бұл күнгі көңіл-
күйін тілмен айтып жеткізе алмайсыз. 
Ал, қазақ үшін бауыр еті баласының 
өмірі мен көңілінен қымбат не бар?!. 
Әрі десе, сол балақайлардың өзі осы 
мерекенің қарсаңында тілін сынды-
рып қаншама өлеңдер мен тақпақтар 
жаттайды, табиғат құбылыстарына 
қанығып, дүниетанымы кеңейеді. Ен-
деше, бұл мерекені арақ-шарапсыз, 
дау-дамайсыз, өз шаңырағыңда «таза» 
дастарханның басында отырып түзу 
тілек, ақ батамен қарсы алғанның 
еш сөкеттігі жоқ секілді. Кешегі кеңес 
кезеңінде жылды қарсы алудың сипа-
ты мүлде ерекше еді. Бірнеше буын аға 
ұрпақ өкілдерінің бұл мерекеге әлі де 
бір бүйрегі бұрып тұрады. Мәселен, ай-
нала аппақ ұлпаға оранып, тіршіліктің 
мүлгіген шағында келетін шырша 
мерекесі бала кезімнен менің де жа-
дымда жақсы әсерімен қалып қойыпты. 
Шарасынан төгілген шадыман шатыққа 
бөленіп, қыс мезгілі туралы тақпақтар 
айтып тұрған бақытты балалар, жыл-
дан жылға аман жеткеніне шүкір ай-
тып, балаларымен бірге шаттанған 
ата-аналардың бал-бұл жанған қуа­
нышты жүздері бейне бір бейбіт өмір­
дің бедеріндей болып әлі күнге дейін 
көз алдымда тұр. Рас, бір кездері 
жүйесіздіктен жаңа жыл қарсаңында 
қаншама түп шыршалар кесіліп, ор-
мандар оталды, нәтижесінде, қоршаған 
ортаға үлкен залал келді. Шайқағанда 

тығынынан тарс-тарс атылған шампан-
дар да талайды шалқақтатып, шаңырақ­
тардың шырқын бұзғаны да жасырын 
емес. Бірақ ол кезеңдер өтті. Шүкір, 
бүгінде жаңа жылдық дастарханды 
айтпағанда, мейрамханаларда өтетін 
көп тойлардың ас мәзірінен мұсылман 
үшін арам саналған сол «жынды су» 
алынып тасталды. Ал еліміздің ор-
манды алқаптарының барлығы да 
қазірде мемлекет тарапынан қатаң 
бақылауға алынды. Бір түп шырша 
кессең, заң жүзінде үлкен көлемде 
айыппұл төлейсің. Тіпті, табиғатқа за-
лал келтіргенің үшін жаза арқалуың 
да әбден мүмкін. Егер жаңа жылда 
балаларыңызды қуанту мақсатында 
немесе отбасыңызға мерекелік көңіл-
күй сыйлау үшін шырша іздесеңіз 
қолыңызға балтаңызды алып, орманға 
бет бұрмайсыз, қалтаңызға ақшаңызды 
салып базарға барасыз. Желтоқсан 
айы ортасынан ауғаннан-ақ базар 
іші жасанды шыршаға толып кетеді. 
Көлеміне қарай бағасы да әртүрлі. 
Таңдаңыз да, көңіліңіз қалағанын алып 
кете беріңіз. Қылқан жапырақты ағашқа 
тән иісі жоқ демесеңіз, табиғи шырша-
дан еш айырмашылығын таппайсыз. 
Әрине жастардың жамандықтан бой-
ын аулақ салып, жақсылыққа ұмтылуы 
қуантарлық, құптарлық жайт. Алайда біз 
шынымен ұлттың келешегін, ұрпақтың 
болашағын ойласақ, жұртшылықтың 
жаңа жылдағы үкілі үміті, жақсы 
ниетімен емес, арақ-шарапты нарыққа 
шығарып отырған зауыттармен күрес 
жүргізіп, өз-өзімізді теріс әрекеттерден 
тиюымыз керек. 

Тарихи деректерде жаңа жылды 
әшекейлі шыршамен қарсы алу дәстүрін 
Ресейде 1700 жылы қаңтардың 1-інде 
I Петрдің енгізгені, дәл осы жылы Ре-
сейде жаңаша жыл санау басталғаны, 
I Петрдің өзі басқарған Мәскеудегі 
мейрамның таңға дейін созылғаны жа-
зылып жүргенімен, бірқатар этнограф-
тарихшылар қыпшақтардың шыр-
ша мерекесі болғанын, жаңа жылдың 
– көшпелілердің де байырғы мейрамы 
екенін жазады.

Мәселен, Мұрат Әджінің «Қыпшақ­
тар» атты кітабында «Шыршалар ме­
рекесі» деген тарау бар. Оның жазу-
ынша, мереке ең басында құдайлар 
мен әруақтар мекені – жер шарының 
тура кіндігінде тіршілік еткен Жер-
судың (Иерсу) құрметіне арналып-
ты. Жер-судың жанында ақ сақалды 
Үлкен (Ульген) есімді шал жүрсе ке-
рек. Түркілер оны үнемі әдемі қызыл 
шекпен киіп жүрген қалпында көріпті. 
Мұрат Әджінің дәлелдеуінше, ежелгі 
алтайлықтар шыршалар мерекесін 25 
желтоқсанда, Күннің Түнді «жеңген» 
кезінен бастап, түркілер Күннің қайта 
оралғанына қуанып, Үлкенге (Ульген) 
алғыстарын жаудырыпты, оған тәу 

етіпті. Дұғаларымыз Тәңірінің құлағына 
шалынса деген үміт-арманмен Үлкеннің 
сүйікті ағашы – шыршаны үйлеріне 
әкеліпті. Бұтақтарына неше түрлі әсем 
шүберектер байлапты. Сонан соң 
дөңгелене қол ұстасқан қалпы шырша-
ны айналып: «Түн кетіп, Күн келсін», 
деп ән салған. Осылайша, Мұрат Әджі 
жаңа жыл түніндегі «үлде мен бүлдеге» 
бөленген шырша мерекесінің І Петр 
патшадан да әріде болғанын баян-
дап, ол түркілер дәуірінде сол халықта 
тойланған деп дәлелдейді.

Ал белгілі этнограф-тарихшы Ақ­
селеу Сейдімбек Жаңа жылдың көш­
пелілер мейрамы екендігі туралы: 
«Өмір-тіршілікте шарттылықтар өте 
көп. Сол шарттылықтардың ең ғажа­
бы, адам баласының уақытты меже­
леуіне қатысты. Мәселен, осы күндері 
бүкілхалықтық қуаныш ретінде той-
ланып жатқан жаңа жыл мейрамын 
алайықшы. Қалыптасқан ұғым бойын-
ша, жаңа жыл, яғни, 1-ші қаңтар – Иса 
пайғамбардың туған күні. Бүкіл христи-
ан әлемі осылай деп түсінеді, осын-
дай деп тойлайды. Ол тойына «Рожде-
ство Христова» деп ат берген. Орыстар 
православ сенімінде болғандықтан, 
бұрынғы Юлиан күнтізбесінің межесі 
бойынша, желтоқсанның 25-і Исаның 
туған күні деп тойлайды. Тарихи дерек 
бойынша, 532 жылға дейін бүкіл Еуро-
па Диоклитан календарын тұтынған. 
Ол христиан дініне қарсы адам. Сол 
кезде христиан дінін басқарушы 
кординалдардың бір басқосуында 
жыл басын Исустың туған күнімен ба-
стау жөнінде қарар қабылданады. Бір 
қызығы, сол басқосуға қатысқандардың 
ішінде Исустың туған күнін ешкім 
білмейтін болып шығады. Сонда босаға 
жақта отырған скифтен шыққан есепші-
жұлдызшы кішкене Диониси деген кісі: 
«Жарықтық, Иса пайғамбардың туған 
күнін мен білуші едім. Ол осыдан ат-
тай 532 жыл бұрын дүниеге келген», 
– дейді. Оған ешкім де дау айта ал-
майды. Өйткені, Иса пайғамбардың 
туған жылын айғақтайтын ешқандай 
тарихи дерек болмайтын. Ал кішкене 
Дионисидің аузынан шыққан 532 де-
ген сан көшпелілер үшін киелі сан бо-
латын. Яғни көшпелілер табынатын 
аспан денелері – Ай 19 жылда бір рет 
дөңгелегін жаңғыртып отырады. Осы 
Айдың дөңгелегінің саны 19 бен Күннің 
дөңгелегінің саны 28-дің көбейтіндісі – 
532. Демек, жаңа жылды тойлағанда 
бұл мерекенің де көшпелілер пайы-
мымен байланысты екендігін ескерген 
жөн. Өкінішке орай, бұл деректер бүкіл 
халық жадының игілігі бола алмай келе 
жатыр. Қысқасы, сол деректерге ден 
қойғанда, Жаңа жыл таза көшпелілердің 
мейрамы екенін мойындауға тура ке­
леді. Бірақ Еуропаға бұл мейрам 
жерсінді. Бұған Аяз ата, шырша, шырақ 

жағу сияқты Еуропа елдері өздерінің 
этнографиялық реңктерін беріп, бай-
ытты. Содан бүгінгі күні мүлдем таны-
мастай өзгеріп, Еуропалық мейрам бо-
лып шыға келді. Діни күнтізбе бойынша 
Исаның туған күні қаңтардың 1-і емес, 
одан 6 күн бұрын аталып өтеді», – десе, 
теолог Қайрат Құрманбаев: «Жаңа жыл  
– жалпы әлем халықтарының барлы­
ғында қалыптасып, қолданылып жүрген 
күнтізбе бойынша жаңа жылдың баста-
уы екендігін жоққа шығара алмаймыз. 
Адамзат тарихында жаңа жылдың күн 
мен түннің теңесуінен немесе күннің 
түнді ала бастаған күнінен келіп туын-
дайтынын байқаймыз. Әрине, жаңа 
жылды қай халықтың алғаш мереке 
ретінде тойлағандығын дөп басып айту 
қиын. Кейбір деректер, осы күнді мере-
ке ретінде атап өту үрдісі б.з.д. Ежелгі 
Месопатамиядан, кейбірі түркілерден 
бастау алғандығын айтқан. Ежелгі 
өркениеттердің өзегі діни наным-сенім 
болғандығын ескерсек, жаңа жыл да, 
кейбір халықтардың діни түсініктерімен 
астасқан. Христиандық келгенге дейінгі 
Русьте (орыс халқында) кейбір басқа 
халықтар секілді көктемнің алғашқы 
күні жаңа жыл болып есептелген. Кейін 
көне өсиет жазбаларындағы деректерге 
сүйенсек, оны күздің алғашқы айының 
бірінші күніне ауыстырылып, I Петрдің 
патшалығына дейін 1 қыркүйек жаңа 
жыл ретінде аталып өтілгенін білеміз. 
Кейін I Петр 1700 жылдан бастап Еуро-
па елдерінде қалыптасқан үрдіске сай 
жаңа жылды Иса пайғамбардың туған 
күнімен байланыстырып, 1 қаңтарға ау-
ыстырды. Қысқасы, жаңа жыл мерекесін 
дінге апарып тіреп, өзге жұрттың мей-
рамы деп қарау дұрыс емес. Өйткені, 
мұсылмандардың мерекесі болмаса да, 
бұл – мемлекеттік мереке. Біз зайырлы 
қоғамда өмір сүреміз. Біздің қоғамда 
жаңа жылға қатысты «кәпірлердің мей-
рамы», «оны тойлау харам» деген 
секілді сөздерді айту жөнсіз. Өйткені,  
дінімізде өзге дін өкілдеріне құрметпен 
қарауға, олардың діни ұстанымдарына 
төзімділік таныту Құран Кәрім аятта-
ры мен пайғамбар хадистерінде анық, 
нақты айтылған», – деп түйін жасайды. 

Иә, жаңа жылды айтпағанда, жал-
пы адамзат баласы үшін аман жет-
кен әрбір таңы, қайғысыз өткен әрбір 
күні – қуаныш. Ендеше бейбіт елде 
тыныштық құшағында қайғысыз ғұ­
мыр кешіп жатқан біздің әрбір күні­
міз, әрбір сағатымыз – мереке. Біз­
дің сол күнгі жақсы ниетіміз бен түзу 
тілегіміз тыныштықтың іргесі сөгіл­
меуінің кепілі. Ал енді осы Жаңа жыл 
мерекесіндегі салт-дәстүрімізге, ұлттық 
болмысымызға жат әрекеттерге қазақы 
реңк беріп, өңін айналдырып алу өзіміз­
ге байланысты. 

Қуат АДИС

Уақыт шеңберін шыр 
айналған сағат тілі тағы 
бір жылды ұзатып сал-
ды. Күнтізбенің соңғы 
парағы жыртылып, және 
бір жыл жабылды. «Жаңа 
жыл жарылқа, ескі жыл 
есірке» деп тілек еткен 
халқымыздың ежелден 
көксегені тек тыныштық 
пен бейбітшілік болып-
ты. Әр атқан таңына 
Жаратқанға мың мәрте 
тәубе қылған бабала-
рымыз жыл айналғанда 
Аллаға ақсарбас айтыпты. 

Зымырап жатқан уақыт деген 
осы шығар сірә. Отбасымызбен 
сыйласып, туысқандай араласып 
кеткен Шайкүл Сәруарқызынан 
айырылып қалғанымыздан бері де 
4 жылдай уақыт болыпты. Бірақ 
оның жарқын жүзі, адалдығы,  көп
шілігі жадымызда мәңгі сақталады. 

Иә, 2020 жылдың 6 ақпан күні 
аяулы жан, ардақты ана, жан дос, 
әлеуметтік қорғау саласының арда
гері Шайкүл Қалиева дүниеден 
өтті. Отбасылық достар Шәйкүл мен Әли баласы Жақсылық 
барлығымызды мейірімге толы жүрегімен, достыққа деген 
адалдығымен әлі біздің жүрегімізде. Шайкүл егер тірі 
болғанда 2023 жылдың 30 желтоқсан күні 70 жасқа толар 
еді. Амал не, арамыздан екеуі де ерте кетіпті. Жатқан жерің 
жайлы, топырағың торқа, жаның жәннәттә болсын аяулы 
достар. 

Төрт жыл бұрын қайғы басқа төнгенде,
Өкінішке толды сонда өр кеуде.
Жатқан жерің жайлы болып бақида,
Жұмақ болсын мәңгі мекен сендерге.

Еске алушылар Отбасылық жан достар Серік-
Жұмакүл, Төлен-Тиышкүл, Төлепберген-Қоғажай, 

Темірхан-Кенже, Маржан-Ұлданай

Жарқын бейнең 
жадымызда

«Ауыл» Кредиттік серіктестігі» ЖШС құрылтайшыларының 
кезектен тыс жалпы жиналысын 2024 жылы 17 қаңтар сағат 
10.00-де мына мекен-жайда өткізу туралы хабарлайды: 
Қызылорда облысы Жалағаш ауданы Жалағаш кенті 
Т.Қыстаубаев көшесі № 4 үй («Ауыл» КС ЖШС ғимаратында).

Күн тәртібінде:
1. «Ауыл» Кредиттік серіктестігі» ЖШС құрылтайшыла

рының арыздарына сәйкес ішінара жарғылық капиталын 
ұлғайту туралы.

2. «Ауыл» Кредиттік серіктестігі» ЖШС-ның құрылтайшы
ларының жарғылық салымы ұлғаюына байланысты несие 
лимитін бөлу және жарғылық салымы ұлғаюына сәйкес қар
жының 25 пайызын несие желісі бойынша кепілге қою, соттан 
тыс сатуға келісім беру туралы.

3. Серіктестіктің 2024 жылға бюджеті мен штат кестесін 
бекіту туралы.

Сонымен қатар құрылтайшыларға күн тәртібіне қосатын 
ұсыныс-пікірлеріңіз бар болса, 10 күн ішінде жиналыс ашылғанға 
дейін серіктестікке ұсынуларыңызды, Құрылтайшылардың 
жалпы жиналысты өткізу тәртібі ҚР заңдарына сәйкес айқын
далатындығын, Құрылтайшылардың жалпы жиналысын өт
кізу Қазақстан Республикасының «Жауапкершілігі шектеулі 
және қосымша жауапкершілігі бар серіктестіктер туралы», 
«Микроқаржылық қызмет туралы» «Кредиттік серіктестіктер 
туралы» Заңына, серіктестік Жарғысын басшылыққа алып 
өткізілетіндігін хабарлаймыз, жиналысқа міндетті түрде  қаты
суларыңызды сұраймыз. 

БСН: 010640000062

дидар
Салтанатты шара

ТОҚТЫ (21.03 – 19.04)

Көзқарастарыңыз бен құндылықтарыңыз ұқсас адамдармен 
жұмыс жасасаңыз, жақсы нәтижелерге қол жеткізесіз. Даму үшін үлкен 
мүмкіндіктерге ие болады, яғни олардың жұмыста көтерілуі немесе 
бизнесін кеңейтуі таңқаларлық емес. Сіздің дамуға деген құлшынысыңыз 
сізді оқуға түсуге және жұмыс немесе демалу үшін шетелге саяхаттауға 
итермелеуі мүмкін. Дегенмен сақ болыңыз, өйткені сізбен бірге қандай да 
бір іске импульсивті түрде асығу және өзіңізді қиындыққа душар ету қаупі 
бар. Алдымен мұқият ойланып, әрекетіңіздің салдарын бағалау арқылы 
тәуекелден аулақ боласыз. 

 
ТОРПАҚ  (20.04 – 20.05)

2024 жылы сізге қажетті тұрақтылық пен қауіпсіздікке қол жеткізу 
қиынырақ болады. Тосын жағдайлар, күтпеген бұрылыстар және елеулі 
өмірлік өзгерістер болуы мүмкін. Кейде сіз аяқтарыңыздың астынан жерді 
жоғалтқандай сезінесіз, бұл сізді алаңдатады. Егер сіз қиындықтарды 
өзгерту мүмкіндігі ретінде қарастырсаңыз, өзіңізге, басқалармен қарым-
қатынасыңызға, сондай-ақ өмірдің белгілі бір саласындағы реформаларға 
төтеп беру сізге оңайырақ болады. Сіздердің көпшілігіңіз ауыр жүкті 
көтересіз, бірақ оны босатуға қорқасыз, өйткені сізде таңдау жоқ деп 
есептейсіз.

ЕГІЗДЕР (21.05 – 20.06)

2024 жылы сіз өткен жылы пайда болған кейбір идеяларды жүзеге асыра 
аласыз. Сіз бастаған істі аяқтап, алдағы жылдарда өміріңізде орнықты нәрсе 
құра аласыз. Сәттілік көктен түспейді, бірақ мүмкіндіктер бар, бірақ оларды 
жүзеге асыру үшін көп жұмыс істеу керек. Неғұрлым тиімдірек болу үшін, 
күш-қуатыңыз бен ресурстарыңызды бір мақсатқа жұмсамауға тырысыңыз. 
Әңгімелесулер мен келіссөздер жүргізу, адамдарды байланыстыру, жаңа 
байланыстар орнату, ақпарат жинау және беру дағдыларыңыз осы жылы 
өзіңіз үшін де, басқалар үшін де ерекше құнды болады.

ШАЯН (21.06 – 22.07)

2024 жыл сіз үшін ең жақсы жолды бастамауы мүмкін, бірақ уақыт өткен 
сайын жағдай жақсарып, жарқын кезеңдер көбейе береді. Жылдың алғашқы 
екі немесе үш айында сізде көбірек алаңдаушылық болуы ықтимал – 
қаржылық және қарым-қатынаста. Сіздердің кейбіреулеріңіз үшін екі тақырып 
бір-бірімен байланысты болады және сізге психикалық қиындықтар әкеледі: 
мысалы, серіктесіңізбен қаржылық мәселелерге байланысты кикілжің тууы 
немесе бастығыңызбен түсініспеушілік туындауы мүмкін. Қалай болғанда да 
бұл кезеңді рефлексия және қайта бағалау үшін пайдалану және жағдайды 
жақсарту үшін оңтайлы шешімдер қабылдаған жөн.

АРЫСТАН (23.07 – 22.08)

2024 жылы сіз өз қалауыңыз бен ниетіңізге жетесіз, бірақ көбірек күш 
салуыңыз керек. Сіздің жолыңызда кездесетін кедергілерді жеңуге болады, 
бірақ оны жеңу үшін сізге көп күш салып, шыдамдылық пен табандылық 
көрсету керек. Өмір сіздің шыдамдылығыңызды сынайды, бірақ шын 
жүректен өз ісіңізге жүрегіңізді салып, жолда жүрсеңіз, жақсы нәтижеге 
жетесіз. Табысқа жетудің тағы бір шарты – айналаңыздағы адамдармен 
ынтымақтастықта жұмыс істеу. Бұл жыл күшті қарым-қатынастар мен 
серіктестіктерді құру үшін әсіресе қолайлы – жеке және кәсіби тұрғыда, 
бірақ команда болып ойнауға үйренбеген және ымыраға келуді білмейтіндер 
үшін қиынырақ көрінуі мүмкін, соның ішінде «басқалары» сізге қарсы және 
сізді бопсалайды.

БИКЕШ (23.08 — 22.09)

Жылдың басында бикеш белгісінде туғандар Сатурнның әсерінен 
кемшілік пен меланхолияны сезінуі мүмкін. Компанияны және мойындауды 
іздеудің орнына, сіз өз шешімдеріңізді қатаң ұстанып, өзіңізді толығымен 
өзін-өзі дамытуға арнауыңыз керек және сәттілік сезімі сізге аяғыңызға 
тұруға көмектеседі. Сонда бұл энергия басқаларды өзіңізге тартады, бұл 
жалғыздық мәселесін шешеді. Қаңтар айында сіз де серіктесіңізге жеткілікті 
көңіл бөлмеуге бейім боласыз, бірақ екінші жағынан ол жеткілікті көңіл 
бөлмейтіндіктен сіз де ренжіп қаласыз. Дегенмен, үйлесімділік екі жақтан да 
күш-жігерді қажет етеді, сондықтан бар мәселені оған ысырмаңыз.

ТАРАЗЫ (23.09 – 22.10)

Қаңтарда таразылар көптеген өзгерістерді бастан кешеді. Сіз өзіңіздің 
барлық эмоцияларыңызға өте байыппен қарайсыз, бұл сізге үлкен әсер етеді 
және сіз оларды елеусіз қалдыра алмайсыз, бұл негізінен Айдың әсерінен 
болады. Сіздің серіктесіңізге келетін болсақ, ескі қателіктер қайта пайда 
болуы мүмкін. Сіз абай болуыңыз керек және өз сезімдеріңізді бақылауға 
және мүмкіндігінше жанашыр болуға тырысыңыз. Әйтпесе көп жанжалдарды 
күтіңіз, егер сіз шаршағаныңызды сезсеңіз, жай ғана демалып, аздап бой 
сергітіңіз. Сіз өзіңіздің күнделікті әдеттеріңізді ойлап, көбірек ұйықтауға 
тырысыңыз, шөп шайларын ішіңіз және витаминдердің күнделікті мөлшерін 
тұтынуыңыз керек.

САРЫШАЯН (23.10 — 21.11)

Сарышаяндар жыл басынан бастап жақсы және позитивті көңіл-күйде 
болады. Сіз әдеттегіден де сабырлы боласыз және сізді алаңдату мүмкін 
емес. Ең бастысы, өзіңмен бол, басқалардың мінез-құлқына иланбай, жаңа 
жылдық шешімдер мен өмірдегі өзгерістерге алданып қалмау.

 
МЕРГЕН (22.11 – 21.12)

Бұл белгіде туғандар қаңтарда Венера әсерінен жыныстық қуатқа толы 
болады. Сіздің құмарлығыңыз шексіз болады, бұл сіздің серіктесіңізге 
ыңғайсыз болуы мүмкін. Егер сіз бойдақ болсаңыз, кіммен уақыт өткізетініңізді 
ойлаңыз. Мергендер жұмысқа немесе оқуға дұрыс назар аудармауы мүмкін. 
Мұның айтарлықтай салдары болуы ықтимал, әсіресе сіздің жұмысыңызға 
мән бермейді деген қорытындыға келуі және сіздің лауазымыңызға сәйкес 
келетін адамды іздей бастауы мүмкін.

ТАУЕШКІ (22.12 – 19.01)

Жаңа жылдың басталуы тауешкілер үшін мүлдем табиғи болады және 
олар мінез-құлқындағы үлкен өзгерісті сезінбейтін шығар. Ең бастысы, 
сіздің күшті жақтарыңыз айқынырақ болады. Сіз биылғы жылы не нәрсеге 
қол жеткізгіңіз келетінін нақты анықтай аласыз және басынан бастап 
Күннің арқасында сәттілікке ие боласыз. Қаңтар айында осы планетаның 
әсерін басуға тырыссаңыз да, сізді қалауыңыз басқарады. Айналаңыздағы 
адамдарды бақылауға алыңыз. Жұмыста еңбек өнімділігі жоғарылауы 
мүмкін, себебі сіз жоғарылатуға немесе жалақыны көтеруге тырысасыз. 

СУҚҰЙҒЫШ (20.01 – 18.02)

Жаңа жылдың басында және әсіресе қаңтарда Сатурн суқұйғышқа 
ең үлкен әсер етеді. Бұл сізге жаңа жылдық шешімдеріңізде керемет 
тұрақтылықты және уәделерді орындаудағы сенімділікті береді, сондықтан 
отбасы сізге 100 пайыз сене алады. Осы қасиетіңіздің арқасында сіз өзіңізді 
дамытуда үлкен жетістіктерге жетіп, өзіңізді мақтан етесіз. Өкінішке қарай, 
бұл планетаның әсері де қыңырлық пен консерватизммен келеді. Егер сіз 
маңызды шешім қабылдасаңыз, сізден гөрі көреген адаммен кеңескен жөн.

БАЛЫҚТАР (19.02 – 20.03)

Жыл басы балықтар үшін тамаша уақыт болмақ. Юпитердің арқасында 
олар өмірінің барлық салаларында қиялшыл болады. Сән болсын, мансап 
немесе үй болсын, сіз өзіңізге көмектесе алмайсыз және әрқашан жаңа 
нәрсе ойлап таба алмайсыз. Бұл жаңа жобаларды қолға алуға немесе бос 
уақытты өткізуге тамаша мүмкіндік болады. Дегенмен, сіз барлық идеялар 
мен әрекеттердің салдарынан жақын адамдарыңызды ұмытып кетуіңіз 
мүмкін, бұл сіздің қарым-қатынасыңызды суытуы ықтимал. 

Бетті дайындаған Ақнұр Алтынбек

Жұлдыз жорамал:
2024 жылы сізді не күтіп тұр? 

Әрине жұлдызнама бойынша жұлдыз жорамалға сену-
сенбеу әркімнің өз қалауы. Дегенмен маған қызық деген 
адамға жұлдызнама бойынша 2024 жылға арналған жұлдыз 
жорамалды ұсынбақпыз.

Шығыс жылнамасына сәйкес 
келер жылдың иесі – ұлу. Халық 
арасында ұлу жылы өте жайлы, 
жақсы жыл болады деген сенім бар. 
Стихиялық белгісі – ағаш. Бейбіт 
өмірді сүйетін, жайлы, тыныштықты 
жаны қалайтын, ақылды да зе
рек адамдар осы жылы туады де
седі. Кемшілігі тез ренжігіш, қыр
сықтау келеді. Ұлу суда жүретін 
болғандықтан әдетте бұл жылы 
құрғақшылық болмайды. Жыл ты
ныштықпен, береке-молшылықпен 
өткен. Қазақтар ұлу жылы астық, 
шөп мол болады деп жорамалдаған. 

Ұлу жылының бір ерекшелігі ол 
барлық уақытта кібісе жылдармен 
тура келеді. Төрт жылда бір рет 
қайталанып келетін басы артық бір 
күн 2024 жылдың ақпан айының 
үлесіне тиеді. Осылайша келесі 
жыл 366 күннен тұрады.

Тәуелсіз Қазақ елі өзінің 33 
жылдық тарихында бұған дейін 
екі ғана ұлу жылын өткеріпті. 
Жаңа мыңжылдықты азат ел 
ретінде қарсы алған Қазақстанның 
өмірінде ірі оқиғалар болды. 
Қазақстан, Беларусь, Қырғызстан, 
Ресей, Тәжікстан басшыларының 

мемлекеттік кеңесі өтті. Онда Еу
разиялық экономикалық қауым
дастық құру жөнінде құжат қабыл
данды. 

2000 жыл ел тарихында «Мәде
ниетті қолдау жылы» ретінде 
қалды. Бұл жылдың басты оқиға
ларының бірі  түркі жұртының 
рухани орталығы болған Түркістан 
қаласының 1500 жылдығын 
ЮНЕСКО деңгейінде атап өтуі 
болды. Рухани кемелдену жы
лына айналған кезекті ұлу жы
лында елімізде 757 мәдениет 
мекемесі ашылған. Деректерге 

Ұлу жылы ұлы бастамаларға толсын

Біз жыл соңында өткенімізге салауат айтып, келер күннен, келер жылдан үміт күтеміз. 
Міне, тағы бір жылды қорытындылап, тарих қойнауына шығарып салудамыз. Иә, қоян 
жылы еліміз үшін оңай болмады. Тарихта да бұл жылдары ел ауыр кезеңді бастан кешірген. 
Мәселен, 1723 жылы халық Ақтабан шұбырынды, Алқакөл сұлама заманын өткерсе, 1867 
жыл «жалпақ қоян жұты», 1879 жыл «үлкен қоян жұты», ал 1891 жыл «кіші қоян жұты» деп 
танылған. Әйтсе де халқымыз көрген түсті де, кірген жылды да «ескі жыл есірке, жаңа 
жыл жарылқа» деп жақсылыққа балаған, игі оқиғалар болады деп сенген. Сондықтан қай 
жылды болса да жақсылыққа жорыған абзал. Ұлт болып ұйысып, ел болып еңсемізді 
көтерген кезеңде Мемлекет басшысы Қасым-Жомарт Тоқаев халықты бірлікке ұйыстырып, 
ел әлеуетін арттыруға аянбай еңбек етуге шақырды. Соның нәтижесінде биыл бірқатар 
жетістіктерге жеттік. 

сүйенсек, Қостанайда  Ахмет 
Байтұрсыновтың, Павлодарда 
Сұлтанмахмұт Торайғыровтың, 
Атырауда Бейбарыс сұлтан мен күй 
атасы  Құрманғазының, Алматыда 
Абылай ханның ескерткіштері 
ашылды. Сәбит Мұқановтың, Ба
уыржан Момышұлының, Жұбан 
Молдағалиевтің, Иса Байзақовтың, 
Елубай Өмірзақовтың мерейтой
лары аталып өтті, Ақмола облы
сында Қабанбай батырдың кесенесі 
тұрғызылған. 

Тәуелсіз Қазақстан тарихындағы 
алғашқы ұлу жылында спорт 
жетістіктері де аз болған жоқ. 
2000 жылы Сиднейде XXVII  жазғы 
олимпиада ойындарының алауы 
жағылды. Осы дүбірлі додада  
Қазақстан үш алтын, төрт күміс ол
жалап, зор жетістікке жетті. Сондай-
ақ осы жылы 29 шілдеде бұрынғы 
Семей полигонындағы соңғы яд
ролық сынақ алаңы жойылса, 23 
тамызда ҚР-ның Ұлттық қоры 
құрылды. Ұлу жылының біз үшін 
ең құнды жаңалығы 1988 жылы 
араға 62 жыл салып, Наурыз 
мерекесі қайта тойлана бастады. 
Қазақстанда 143 миллион тонна 
көмір өндіріліп, ол рекордтық 
деңгейге жетті. 

Тарихқа терең үңілетін болсақ, 
1916 жылы ұлт-азаттық көтеріліс, 
Қазақстандағы байлардың мүлкін 
тәркілеп, өздерін Сібірге жер 
аударған 1928 жылғы голощекиндік 
кәмпеске де Ұлу жылында болған. 

Бұрынғы ұлу жылдарына көз жү
гіртсек, қазақ топырағында туған 
тұлғалар аз емес. Атап айтар болсақ, 
Әбілхан Қастеев, Әлкей Марғұлан, 
Жүсіпбек Елебеков, Кәукен Кен
жетаев, Хамит Ерғали, Ғафу Қа
йырбеков, Қалтай Мұхамеджанов, 
Мұхтар Мағауин, Ербол Сыпатаев 
сияқты ұлт ұландары ұлу жылы 
өмірге келген. Сондай-ақ бұл жылы 
әлемдік деңгейдегі көшбасшылар 
да дүниеге келуі мүмкін. 

Жыл сайын жаңа жылды қарсы 
алғанда «биылғы жыл жақсы жыл, 
биыл өте жайлы жыл болады» 
деген сияқты тілектерді үйдегі 
дастарқаннан бастап, той, астарда 
айтып жатамыз. Жаңа 2024 жыл 
еліміз үшін тұрақты дамумен 
ерекшеленіп, қызметіміздің барлық 
саласында лайықты нәтижелермен 
есте қалады деп сенеміз.

Жандос ЖАЗКЕН

Мерекелік шараға аудан бас
шысы Ардақ Ибраимов бастаған бір
қатар бөлім басшылары мен аудан 
тұрғындары қатысты. Қорытынды кеш
те аудан әкімі Ардақ Әбдіғаппарұлы 
тұрғындарды Жаңа жыл мерекесімен 
құттықтап, ауданымыз үшін жасалған 
әрбір игі бастаманың серпін алуы ел 
бірлігінің арқасы екенін жеткізді.

– Санаулы сәттерден кейін жаңа 
2024 жылға қадам басқалы тұрмыз.
Тарих қойнауына енгелі тұрған 
жыл еліміз үшін жарқын істерге, 
жетістіктер мен жеңістерге толы болды 
деп айта аламыз. Ауданда жаңа 
жұмыс орындары ашылып, құрылыс 
қарқынды жүрді. Көптеген нысан бой 
көтеріп, әлеуметтік мәні зор ірі жобалар 
іске асырылды. Жолдар жаңарып, 
әлеуметтік-экономикалық маңызы 
бар мәселелер бір жолға қойылды. 
Өздеріңіз білетіндей, жақында 51 
тұрғын үйдің кілтін жерлестерімізге 
табыстап, Мырзабай ахун, Есет ба
тыр ауылдарындағы жаңадан салын
ған дәрігерлік амбулатория өз жұ
мысын бастады. Жылдар бойы шешімі 
табылмай келген теміржол арқылы 
өтетін жаяу жүргіншілер көпірі де іске 
қосылды. Биыл Жалағаш ауданының 
бюджеті 11 млрд теңгеге жетті. 
Бұл қаражат ең өзекті мәселелерді 
шешуге, аудан тұрғындарының өмір 
сүру сапасын арттыруға жұмсалуда. 
Атап айтқанда, биыл Есет батыр-
Жаңадария бағыты мен Жаңаталап-
Аққыр бағыттарындағы және Ақ
су ауылына кіреберіс аудандық 

маңыздағы автомобиль жолдарына 
жөндеу жұмыстары аяқталып, пайда
лануға берілді. Жалағаш кенті және 
5 елді мекеннің 20 көшесіне жөндеу 
жұмыстары жүргізілді. М.Шәменов 
пен Ақсу ауылдық округін газдандыру 
жұмыстары басталды. Туған жер ал
дындағы азаматтық парызын адал 
атқарып жүрген елжанды азамат
тарымыз мемлекет тарапынан лайықты 
бағасын алды. Республика күнінде 
жерлесіміз, «Таң ЛТД» жауапкершілігі 
шектеулі серіктестігінің директоры 
Шағыртаев Имамзада Қуанышбайұлы 
ең жоғары деңгейдегі мемлекеттік 
награда – «Қазақстанның Еңбек 
Ері» атағын алса, өзге де азаматтар 
түрлі мемлекеттік наградалармен 
марапатталды, – деді ол. 

Иә, биыл ауданда бірқатар жар
қын жоба жүзеге асқанының куәсіміз. 
Мемлекет басшысы Қасым-Жомарт 
Кемелұлының кәсіпкерлерді пат
риотизм мен әлеуметтік жауапкер
шіліктің үлгісін көрсету туралы бас
тамасы аясында аймақта «Туған 
жерді бірге түлетейік» үндеуін жария
лап, биыл демеушілер есебінен 605 
млн теңге қаржы тартылып, елді 
мекендерде көшелерді жарықтандыру 
және спорттық ойын және шағын 
футбол алаңдары, Дәуімбай учас
кесінен жаңа мешіт ғимараты салынып, 

халық игілігіне пайдалануға берілді.
Елді мекендердің электр желі

лерін дамыту бойынша биыл Ақсу, 
Қаракеткен елді мекендерінің электр 
желілерін қайта жаңғырту жұмыста
рына республикалық бюджеттен 270,3 
млн теңге бөлініп, жөндеу жұмыстары 
жүргізілді. 

Сондай-ақ шара барысында аудан 
басшысы Ардақ Әбдіғаппарұлы келер 
жылы жүзеге асырылатын ауқымды 
жобалардың бірі Мырзабай ахун, 
Мақпалкөл және Аламесек ауылдық 
округтерінде электр желілерін қайта 
жаңғырту жұмыстарымен бірге Қара
кеткен ауылында фельдшерлік-аку
шерлік бекеттің құрылысы бас
талатынын, ауданда кітапхана, музей, 
архив және жастар, ардагерлер 
мен аналар бас қосатын жаңадан 
«Руханият» орталығы бой көтеретінін 
де тілге тиек етті. 

Шара барысында ауданның да
муына үлес қосып, жыл бойы өз 
саласының үздігі атанған білікті ма
мандарды Ардақ Ибраимов облыс 
әкімінің алғыс хатымен және түрлі 
номинациялармен марaпаттады. 
Солардың бірі – жыл қорытындысы 
бойынша төтенше жағдайлардың 
алдын алуда көрсеткен еңбегі мен 
мінсіз қызметі үшін «Жыл құтқарушысы 
– 2023» номинациясымен аудандық 

№11 өрт сөндіру бөлімінің өрт сөнді
руші-құтқарушысы Нұрсұлтан Әуес
бай. Ол өрт сөндірудің шешуші 
бағыттарын дұрыс тауып, жауынгерлік 
іс-қимылдарда тапқырлық танытып, 
ауданда орын алған өрттерді шұғыл 
сөндіруде өзінің шеберлігін көрсетіп 
келеді. Бірнеше рет ауданда болған 
ірі және күрделі өрттерді сөндіруде 
белсенділік, қырағылық танытып, 
адамдарды аман алып қалған. Оның 
айтуынша, сондай жағдайлардың 
бірі Аққұм ауылында орын алған. 
Ол өрт барысында тұрғын үйді ди
электрлік қайшы арқылы тоқ көзінен 
ажыратып, үлкен қайғылы жағдайдың 
алдын алған. Сонымен қатар ол ауа-
райының қолайсыздығына қарамастан 
Жалағаш-Жосалы жолындағы Сырда
рия өзеніне батып кеткен жеңіл авто
көлік ішінде қалып қойған адамды су
дан алып шыққан. Қызметін адал әрі 
мінсіз атқаратын құтқарушы Нұрсұлтан 
бұл уақытқа дейін де түрлі марапат 
иегері атанған. 

Адамзат баласы үшін өткенді 
зерделеп, алдағы күндерді межелейтін 
маңызды мереке, жақсылықтың жар
шысы болған Жаңа жыл мерекесі 
аудан өнерпаздарының концертімен 
қорытындыланды.

Ақтоты ЕРЖАНҚЫЗЫ

Өткен жылға өкпе жоқ,
келер жылдан үміт көп

Адамзат баласы асыға 
күтетін Жаңа жыл мерекесінің 
өзіндік ерекшелігі бар. 
Қай кезде болсын келер 
күннен жақсылық күтетін 
қазақ халқы келе жатқан 
ұлу жылын да жақсылық 
пен молшылыққа жоруда. 
Бейсенбіде аудандық 
Қонысбек Қазантаев 
атындағы мәдениет 
үйінде Жаңа жыл мерекесі 
қарсаңында ауданның 
қорытынды шарасы өтті. 

Газетіміздің келесі саны 2024 жылы 4 қаңтар бейсенбі күні шығады 


